太古青年藝術坊與香港電台第二台合辦, 2007-08「色彩人生」
中學生原創廣播劇大賽之「飛躍青春」

«獎杯後的高跟鞋»

第一場
跳舞鞋？

（開場音樂。）－01 Opening.mp3 (0s ~ 6s) fade out

（關門聲，撬門聲。）
東：
媽，出面有撬門聲呀，唔知係咪有賊呢？我去睇吓！
媽：
小心啲呀！（開門聲）
東：
張婆婆，你做咩要撬門呀？
婆：
哎吔！我啱啱倒垃圾，大風砰埋咗度門，又唔記得帶鎖匙丫，咁咪試吓撬鎖囉。
媽：
東仔，點呀？
東：
媽丫，隔離屋個張婆婆冇門口入。
媽：
叫人入嚟坐啦！婆婆個仔都應該就返。（腳踏聲。）

（關門聲。）
媽：
斟茶俾人呀！
東：
婆婆，茶呀（茶杯聲），你坐呢度。
婆：
東仔，你細個肥嘟嘟咁，依家長高咗好多丫，高過婆婆喇。今年幾年班？
東：
中三喇。
婆：
話咁快就中三，想當年你成日過嚟玩貓仔。
東：
我都記得你啲貓仔。係呀！好似仲被隻貓咬爛咗我對跳舞鞋，好彩嗰對鞋好舊咋！
婆：
吓？係咩？你個陣唔話過我知？等我返去話過隻衰貓先！
東：
唔好呀！細路「貓」唔識世界，唔好話佢啦！

婆：
好啦！好啦！你真係好心地。（咳聲）
東：
婆婆，紙巾丫！（取紙巾聲）
婆：
唔該晒……你個櫃有好多獎杯，閃閃令，好靚喎！……全部都係跳舞獎嚟？
媽：
係呀！係東仔架！
東：
媽丫！唔好提啦，又被人笑架喇！我無跳舞好耐喇！
婆：
點解唔跳呀！跳舞好丫，強身健體，你跳咩舞？
東：
……之前學過吓Jazz同Hip Hop啦。
婆：
霹靂舞？……（自言）我老公好耐好耐之前都話想學……

東：
吓？
婆：
跳舞好丫！記住叫婆婆棒場。到時比賽嬴咗，我送對跳舞鞋過你丫！
東：
婆婆丫，其實我……


（遠遠的開聲及鎖匙聲。）
婆：
我個仔返喇，有鎖匙嗱！就咁決定啦，努力啲跳呀，你要咩跳舞鞋都送俾你丫。東媽，我返屋企，唔該晒！
東：
跳舞鞋？

（土風舞音樂。）－02 Folk.mp3 (0s ~ 7-8s) fade out
第二場
Just Dance


（土風舞音樂，漸小。）

老師：
（拍手）Well Done，各位同學！記住下堂考試！


（下課鐘響起）－03 Schoolbell.mp3 (0s ~ 2-3s) fade out

（環境聲） - 大會提供
女同學：
1, 2, 3, 4 …唔得既，再嚟過！唔……（大叫）大東！你過嚟呀？

東：
（驚訝）吓？我？

（二人腳步聲）

（環境聲，漸小。）

女同學：
（吞吞吐吐）其實我…我想你…你教我跳頭先隻舞。

東：
吓…？我…我唔得架，個個人都話我唔得架！

女同學：
唔怕，得架喎。我話你得就得啦。

東：
咁…咁好啦…咁開始啦！


（土風舞音樂。）－04 Folk.mp3 (0s ~ 8s) fade out

（跳舞腳步聲）
東：
前點旁，就係咁喇。

女同學：
大東，你一定係學咗跳舞好耐喇，跳得咁好！

東：
er…我好耐冇跳喇，出面仲有大把人勁過我。你睇吓我，又矮又肥又樣衰，成個大東瓜咁！

女同學：
（驚訝）吓？唔好講笑啦，你一啲都唔樣衰，而且你咁善良，簡直就係一個好好好男仔！比多啲信心自己啦！

東：
（沈默）…...唔……我真係唔似大冬瓜咩？

女同學：
嗯！其實你唔應該埋沒自己既天份架啵。唔！頭先Miss咪話有個跳舞比賽…不如我幫你報名參加呀！

東：
……但係我…我怕我跳唔到喎…

（上課鐘響起）－05 Schoolbell.mp3 (0s ~ 2-3s) fade out
女同學：
（大叫）弊！我仲未開locker！比賽既事就咁話啦！我走先啦！（腳步聲）
東：
喂……喂……（自言）我應唔應該去參加比賽呢？不過咁耐無練習，又被人笑我係大冬瓜……唉，算啦！……都係第一次有女仔讚我係好男仔，嘻嘻！弊！要快啲返課室！（腳步聲）……咪住！點解頭先跳舞嗰陣，好似有音樂聲既？無理由架……呀！我遲到喇！
第三場
神秘的信箱

（音樂出。）－06 Opening.mp3 (0s ~ 5-6s) fade out

（腳步聲，信掉下聲，關信箱聲。）
大東：
嘩！一開信箱就跌晒落地……（拾起紙聲）……點解全部都係跳舞既傳單嚟既？！乜宜家冇人跳舞咩？要咁宣傳……（返家。）（腳步聲）

（關門聲。）
大東：
媽…你呢幾日冇開信箱咩？有成十幾張都係跳舞既宣傳單張丫！
東媽：
我冇手開信箱呀……攞嚟睇過（紙張聲）…呢個抵喎，阿仔。重有免費試堂添！如果你驚既，阿媽陪你一齊去試堂，我都想減吓肥。

大東：
媽丫…我今年中三啦…要既，我自己會報名喇！
東媽：
好啦！好啦！嗱…呢度五百蚊俾你拎去報名，唔夠再問我拎啦。

大東：
哦…我番房換衫先喇…（腳步遠去，關門聲。）而家先學返跳舞，會唔會太遲呢？！仲會唔會比人笑架……

（音樂出。）－07 Worry.mp3 (0s ~ 6s) fade out
看更：
東媽，買完餸返嚟喇？！
東媽：
係丫！陳伯……咦！張婆婆，你塞啲咩入我信箱丫？
婆婆：
咪係啲跳舞宣傳單張囉！
東媽：
原來啲單張係你既！咁你做乜無啦啦放啲宣傳入我哋個信箱度丫？你做兼職？
婆婆：
「暑……」天機不可竊漏，趁東仔未返，上我屋企再傾啦！（腳步聲）

（開升降機叮噹聲。）


（關升降機門聲。）- 08 Going Up at Lift.wav (超細聲！！！)
東媽：
不如你講…（隆隆聲。）- 09 BangDoor.wav (超細聲！！！)　哎吔！部lift唔郁添！
婆婆：
冷靜啲，困lift啫！我哋襟警鐘先！

（警鐘聲，漸細。）
東媽：
哎吔！東仔啲雪糕溶丫！……婆婆丫！不如，講返啲單張先。你做兼職？
婆婆：
唔係兼職丫，東媽……其實呢…而家係我感恩圖報既時候。

東媽：
乜我呀東仔幫過你？冇聽佢提過？

婆婆：
當年，東仔得嗰四、五歲，邊記得？……（音樂出。）－10 Memory.mp3 (fade under)係咁既，我老公過身嗰排，我決定放棄跳舞喇，就連啲跳舞鞋都丟埋，咁啱東仔又同貓仔玩緊（小小的貓叫聲）……

東仔：
（reverb effect）婆婆，你做乜擺呢兩隻鞋出嚟丫？媽媽話啲嘢擺係出面會比人偷嫁。（小小的貓叫聲）仲話有啲嘢係無價寶，想買都買唔返……不過乜嘢係無價寶呢？（reverb end）(若果沒有echo effect便算吧！)
婆婆：
就係東仔呢幾句話，令我諗到雖然老公唔喺度，我都可以活得青春。我見東仔升中學以嚟唔再扎扎跳，以為青春期啦！點知原來佢唔再跳舞，成個人都唔開心。所以，我……(10 Memory.mp3 fade out slowly)
東媽：
你想暗中鼓勵佢再跳舞！……唉！其實個衰仔都幾有天份架！我一直都有鼓勵，不過仔大仔世界……

（機器開動聲）- 11 BangDoor.wav (超細聲！！！)
東媽：
咦！部lift郁得返。

婆婆：
係囉！咁我哋一齊合作啦！

（開升降機叮噹聲。）- 12 Going Up at Lift.wav (超細聲！！！)


（東仔喘氣聲。）
婆、媽：
咦，東仔？！
大東：
吓，部lift無事喇咩？！咁咪枉我行咗廿幾層樓囉。

婆婆：
一啲都唔枉丫！多謝你丫，東仔！
大東：
吓？！多謝？
東媽：
係喎，東仔。你老師上晝打過電話嚟，話有個同學推薦你參加舞蹈比賽，我幫你應承咗喇！你要努力丫！
大東：
吓，我？嗰個女同學講真架？
第四場
舞林大會

（音樂出。）－13 Worry.mp3 (0s ~ 6s) fade out
VO：
請注意！十分鐘後house open，請參賽者準備。
丁：
菲菲，嗰個係咪司徒大東啊？
菲：
係喎，佢唔係話以後唔再跳舞咩？仲參加比賽？（腳步聲）
丁：
大冬瓜，原來真係你，仍然是又矮又醜，咁都入到決賽呀？
菲：
簡直天無眼。點解啲評審標準低咗咁多嫁？
丁：
咪係。做咩唔出聲呀，驚呀？而家走仲趕得切喎，廢事一陣出羞啦！後台聲- fade out
東：
我跳成點，都唔關你哋事呀！我要去準備丫，失陪。（腳步聲遠去）（自言）睇住嚟啦，為咗媽媽、婆婆同埋佢，我一定會贏到個獎杯返嚟！

（音樂出。）－14 Dance 1.mp3 (fade under)

(人聲，喧嘩聲，拍掌聲。）

東媽：
（腳步聲）哎吔！我哋遲到啦！
婆：
好彩啱啱開始，未到東仔。
東媽：
咦！嗰個咪係菲菲同丁丁？東仔之前學跳舞既同學？哇！跳很好好喎！我好擔心阿仔添。
婆：
唔洗擔心喎！你睇吓，有個女仔甩左拍子呀！實扣分喇……

（拍掌聲，喧嘩聲。）

14 Dance 1.mp3 (fade out)
菲：
（腳步聲）丁丁，你有冇搞錯呀？咁簡單你都甩拍子，都叫你練好啲啦！
丁：
Sorry呀，我唔會再錯喇，我知我蠢……
東：
「暑……」喺後台唔該靜啲！同埋，你使唔使咁鬧丁丁呀？佢都唔想嫁。

菲：
關你咩事呀？而家攞境定贈興呀？我知喇，你一定仲笑緊我哋頭先點出醜喇。不過，我話你聽呀，我哋攞唔到獎，你都唔會攞到呀，大冬瓜！
東：
我唔係大東瓜，我個名叫司徒大東。我會用我既表現去證明我既能力。

菲：
咁好！我就睇你點證明。

（音樂出。）－15 Dance 2.mp3 (fade under)
婆：
東媽，到東仔個隊喇！

東媽：
係喎！加油呀！阿媽支持你呀！

（喧嘩聲。）

東媽：
哎喲！我搞肚痛呀！我要去洗手間呀。

婆：
吓！就快頒獎啦！

東媽：
我忍唔到啦。（跑步聲）

15 Dance 2.mp3 (fade up & out)
第五場
獎杯後的高跟鞋
菲：
丁丁，有冇搞錯！「最佳表現獎」竟然俾咗嗰件大東瓜！一個N年冇跳舞既人都攞到獎，造馬架？！
丁：
算啦，菲菲。佢真係跳得好過我哋嫁！ 
菲：
哼，大東瓜！今次只係你好彩！（腳步聲遠去。）
東：
阿媽、張婆婆，隻獎杯呀！

婆：
婆婆未眼花，我見到。

東媽：
張婆婆，你唔係話東仔輸咗……嫁咩？仲等我買咗你最鐘意既甜筒，安慰一下你添。

東：
咪當得獎禮物囉！媽，獎杯呀！

東媽：
原來係「最佳表現獎」。
婆：
仲有，張婆婆我都已經準備好一對跳舞鞋送比你啦。（紙袋聲）
東：
你又知我一定贏？

婆：
贏唔贏，都送得。

東：
多謝你呀，張婆婆。（紙袋聲）但係……對鞋好似大左啲喎。

婆：
係咩？…我…專登買大啲嫁！等你再大個仔啲，成為舞蹈家嗰時著嫁。答應婆婆到時一定要著呢對鞋呀！
東：
嗯！我應承你！我一定會著架！

東媽：
咁而家到阿媽我送啦。（紙袋聲）你既！

東：
又有？你兩個夾埋架？

媽、婆：
無！無夾埋呢回事。

東媽：
你睇吓對鞋啱唔啱先啦！

東：
（紙袋聲）又係跳舞鞋？媽丫！呢對咁細，點啱我著喎？
東媽：
咩唔啱呀？呢對鞋都不知幾啱你嗰時著呀！

東：
乜嘢嗰時丫？

東媽：
就係你三年前，生日之前話唔再跳舞嗰時囉！

東：
噢！我明丫……媽……對唔住呀！我當年實在……

（音樂出。）－16 Ending.mp3 (fade under slowly)
婆婆：
仲講當年？乜你哋仲老套過婆婆丫？而家有得跳舞，又有新既跳舞鞋。你話人生多美好？
東媽：
東仔，你睇吓婆婆青春過你呀。
東：
係喎！我不嬲都覺得啦。我成日都睇到婆婆喺公園教人跳舞。

婆婆：
係咩？呵呵呵！……咁就要多謝一個鐘意貓仔既四歲小朋友，同埋一對係無價寶既高跟鞋呀！
東：
四歲咁細個？…無價寶？好似咁熟咁既…哎吔！我個甜筒溶喇。（媽、婆同笑。）

東媽：
仲唔快啲食咗佢？走喇！你好似仲要送個獎杯俾……

媽、婆：
「同學仔」喎！

東：
你哋又知？點解你哋好似咩都知架？

（腳步聲遠去，夾著笑聲。）

16 Ending.mp3 (fade up & out)

（全劇完）

